Phubbing
Peidio anwybyddu pobl. Rhoi’r lle priodol i dechnoleg.
Sleid 1: Teitl: Ffôn symudol
Yn yr hen ddyddiau – yr 80au a dechrau’r 90au – doedd pobl ddim yn defnyddio ffonau symudol. Roedd rhaid iddyn nhw ddefnyddio ffôn y tŷ, neu os oedden nhw allan roedd rhaid iddyn nhw ddefnyddio ciosg ffôn.

Sleid 2: Y ffigurau isod
Erbyn hyn mae gan 90% o bobl ifanc rhwng 11 ac 16 oed ym Mhrydain ffôn symudol. Weithiau does ganddyn nhw ddim arian ar y ffôn, weithiau mae’r batri’n fflat a weithiau mae rhieni neu athrawon yn cymryd y ffôn i ffwrdd. Ond mae gan y rhan fwyaf o bobl ifanc ffôn symudol sy’n golygu eu bod yn gallu cysylltu â’i gilydd bob awr o’r dydd a’r nos os ydyn nhw’n dewis gwneud hynny.
Sleid 3: Y ffigurau isod
Bob dydd ym Mhrydain mae 30 miliwn o decsts yn cael eu gyrru. 
Sleid 4:  Y ffigwr isod
Ar gyfartaledd mae pobl ifanc rhwng 11 ac 16 oed yn gwario £11 y mis ar eu ffonau symudol. 
Sleid 5: Llun o bobl yn anwybyddu ei gilydd a diffiniad o ‘Phubbing’.
Ond yn sgil poblogrwydd y ffôn symudol mae na ffenomenon newydd wedi dechrau – sef Phubbing (clic) -  Anwybyddu rhywun er mwyn gallu edrych ar eich ffôn. Cymysgedd o ddau air ydy ‘Phubbing’ – sef Phone a snubbing. Mae Phubbing yn rude. Pan mae na berson go iawn gyda chi, person sy wedi dewis treulio amser yn eich cwmni chi, dyle chi siarad â’r person yna. Nid ei ‘Phubio’.
Sleid 6: Llun yng dangos tecstio yn lle siarad.

 Rydyn ni weithiau’n gallu bod yn yr un stafell â’n gilydd a rydyn ni dal yn dewis tecstio yn lle siarad!  Be sy’n bod arnon ni!? Onid ydy siarad â’n gilydd wyneb yn wyneb yn bwysig? 
Sleid 7: Yr adnod isod
Mae pawb eisiau ffrindiau, mae pawb eisiau cwmni ac mae pawb eisiau cael eu derbyn fel rhan o’r grŵp.  Does ddim ffordd gwell i ddod i nabod pobl na siarad â nhw wyneb yn wyneb. Rhaid rhoi amser i feithrin ffrindiau newydd. Dydy Phubbing ddim yn ffenomenon da. Ydyn ni wir eisiau bod yn bobl sy’n dewis anwybyddu person go iawn er mwyn gweld ‘status update’ ar Facebook?

Meddai’r Beibl yn Luc 6, adnod 31
Dylech chi drin pobl eraill fel byddech chi'n hoffi iddyn nhw eich trin chi. 
Gweddïwn: Ein Tad, diolch i ti am ddoethineb y Beibl. Diolch am ein hatgoffa ni o bwysigrwydd trin pobl eraill yn dda. Diolch fod Iesu wedi dod i’r byd, nid i’n anwybyddu ni na’n condemnio ni, ond er mwyn dangos dy gariad di tuag aton ni. Helpa ni i werthfawrogi y bobl sydd o’n cwmpas ni. Rydyn ni’n gwybod fod pobl yn gallu bod yn anodd, yn ddiflas yn gas ac yn lletchwith – ond rydyn ni i gyd yn wynebu gwahanol sialensiau yn ein bywydau bob dydd. Helpa ni i drin pobl eraill fel y bydden ni’n hoffi iddyn nhw ein trin ni – yn amyneddgar, yn gyfeillgar, yn ofalus a charedig. Amen.

